
pus conductionis invito domino, et quae vi fluminis
ablata sunt,

Stephani. Quidam tentarunt dicere, eum, qui pignori
dedit, hoc loco condictione experiri non propter rem
pignori datam, sed propter eius aestimationem. Quo-
modo enim, inguiunt, condicet, qui pignoris dominus
est, ac dicet, si paret dare oportere? Dare enim est,
dominum facere. Haec igitur, ut dixi, quidam aiebant.
His autem, qui haec dicunt, textus,adversatur. Neque
enim dixit, aestimationem condici, sed ipsam rem. Quid
ergo? Etiam in hoc casu et duobus sequentibus, id
est, in fructibus et his, quae vi fluminis translata sunt,
haec condictio instituitur. Non tamen secundum pro-
prietatem suam et naturam: dicitur enim ea dominium
revocari: sed secundum generalem eius significationem :
cum enim praesens condictio generalis sit, et complecta-
tur condictionem indebiti, et quae ad eam referantur,
id est, condictionem causa data, causa non secuta, con-
dictionem ob turpem vel iniustam causam, et praeterea
generalem indebiti, condictionem scilicet sine causa, et
furtivam, quando intenditur secundum naturam eius et
proprietatem, et proprie condictionem ex stipulatione
certa: mam cum nulla alia ex ipsa stipulatione certa
oriatur, statim certi condictio generalis nascitur, ut ait
Ulpianus dig. 24. huius tituli” Nam ex aliis quidem
contractibus et causis alia quaedam nascitur actio prior,
utputa ex emto, locato, condictio ex mutuo, actio com-
modati, depositi: et nihilominus ex iisdem certi con-
dictio generalis respuens actionem iam dictam, velut
genus intenditur: ex certa autem stipulatione nulla
actio nascitur, praeter solam generalem certi condictio-
nem. Et merito ex certa stipulatione secundum natu-
ram et proprietatem suam intenditur. Ubi igitur se-
cundum naturam suam et proprietatem intenditur, et
non assumit condietionem causa data, vel condictionem
furtivam, servat omnino fines suos, et dominium petit,
et utitur subtilitate formulae, si paret dare- oportere.
Quod cognosci potest in stipulatione certa. In ea enim,
si certi condictio secundum proprietatem suam movea-
tur, illibatam et perpetuam naturam suam servat, et
per eam dominium petitur, Ubi vero non secundum
proprietatem suam, sed tanquam genus instituitur, tune
naturam exuit condictionis, et induit naturam condictio-
nis, pro qua et intenditur. Et in praesentibus igitur casi-
bus quoniam didicisti, haec ad condictionem sine causa
et ex iniusta causa pertinere, egreditur terminos suos, et
proprietatem suam et naturam, et velut suscepta con-
dictione ex iniusta causa et sine causa, dat se ipsam
domino pignoris, et fructuum, et eorum, quae a flu-
mine translata sunt, licet dominium eorum, gquae pe-
tuntur, ad eum pertineat. Nam haec est natura con-
dictionis ex iniusta causa, ut ea, quae quomodocungue
iniuste possidentur, revocet, licet dominus sit, qui agit,
ut ait Ulpianus tit. 5. huius libri dig. 6. Hanc autem
naturam esse condictionis ex iniusta causa, auctor etiam
est Paulus lib. 16. tit. 3. dig. 13. Nam ex dolo depo-
sitarii condictionem dat depositori, licet rei deposi-
tae dominus sit. Iniustam enim dico causam, non
iniustam tantum, sed et non iustam. Regulariter enim
in omni non iusta detentione: ex iniusta sive sine causa
datur condictio, ut definit etiam Marcianus lib. 25. Dig.
tit. 2. dig. 25. Itaque mirum non est, si, cum propo-
sita condictio generalis sit, induat et recipiat naturam
condictionis ex iniusta. causa in praesentibus casibus,
seque agenti dedat, licet dominus sit pignerum, aut
fructuum, aut eorum; quae vi fluminis translata sunt.

Itague observa, condictionem ex iniusta causa et
sine causa intendi a- domino adversus non dominum..
Et quaere lib. I2. tit. 5. dig. 6. et lib. 16. tit. 3. dig. 13.
et lib. 25, tit. 2. dig. 6. them. ult. et Antiquum eorum,
et Institutionum lib. 4. tit. 6. et tit. 2. eiusdem, ubi di-
citur, condictionem furtivam intendi solam a domino
adversus non dominum,

5) condicuntur] Per certi condictionem induen-
tem naturam condictionis sine causa condicuntur, seu
petuntur. Condictio enim petitio est, ut lib. 52. cap. 25.
Et observa hoc loco, in certi condictionem secundum
naturam quidem suam venire tantum pecuniam nume-
ratam: cum autem egreditur naturam suam, et aliam
naturam induit, utpote generalis, alias quoque res per
eam peti posse. Lege et cap. 9. et lib.24. tit.8. cap. 7.
valde necessarium.

Innominati, Quod hoc loco dicitur de fructibus, in-
tellige secundum id, quod dicitur lib. 20. tit. 2. dig.8.

Enantiophanis. Licet dicatur Institutionum lib. 4.
tit. 6. et in fine 1lib. 7. condictionem a domino moveri
nullam, nisi furtivam, tamen in multis fallit, ut tit. 5,
dig. 6. et lib. 16. tit, 3. dig. 13. et lib. 25, tit. 2. dig~6.

6) colonus, qui post tempus] Hoc in rusti-
cis praediis: nam in urbanis alia distinctio obtinet.
Quantum enim tempus quis habitaverit, in tantum obli-
gatur, In fundis vero totum illum annum implet. Et
quaere lib. 20. tit, 1. cap. 13. them, 11. dicens, si post
impletum,

Stephani. Videtur domini: voluntate fructus perce-
pisse, quatenus post impletum quinquennium conductio-
nis dominus tacuit, et, cum colonus in fundo permane-
ret, non specialiter dixit, hoc sibi displicere: nam
utriusque taciturnitate videtur quaedam quasi nova lo-
catio et eonductio contracta. Contracta autem non vide-
tur in quinquennium, ut prior, sed in annum. Et hocius
locum tantum habet in fundis locatis, nec vero in aedibus.
In aedibus enim prout quis habitaverit, ita et obliga-
tur, ut ait Ulpianus lib. 20, tit. 1. cap. 13. Sin autem
invito domino, subiacet et actioni furti, ut lib. 47. tit. 2.
dig. 67. in fine, seu lib. 60. tit. 12. Et observa, etiam
in delictis locum esse certi condictioni, si certum sit,
quod petitur. Observa autem hoc propter id, quod di-
cetur in cap. 9. Lege illud necessarium, et ibi Ste-
phani adnotationem.

7 condicuntur] Innominati. Per condictionem
sine causa, Competit autem et actio ad exhibendum,
ut lib. 10. tit. 4. dig. 5. them. 5. seu ljb, 15. tit. 4.

Hoc est, siquidem appareant, postquam ablata sunt.
Ex quo et alia regula. Kt ea, quae vi fluminis ablata
sunt, condicuntur sive petuntur. Quaere lib. 39. tit, 2.
dig. 9. them. 2. Quid enim, si flumen quaedam ad me
pertinentia in fundum tuum detulit? Habeo adversus
te condictionem sine causa.

Per generalem condictionem, qui induit condictio-
nem sine causa.

V. Pompon. Si per eum, qui mihi aliquid de-
bet!), factum erit, quominus id mihi daret, et id
perierit, eius detrimentum est?)., Videtur autem per
eum stetisse, quominus daret, non solum si dare
potuerit et non dederit, vel dolo possidere desierit,
sed etiam si ex iusta causa3) scire debeat?), se
dare oportere.

1) si per eum, qui mihi aliquid debet] Cy-
rilli, Post moram res, quam mihi dari oportet, reo
perit, Moram autem facit non utique qui possidet, aut
dolo desiit possidere, sed et qui scire debet, se dare
oportere. )

2) eius detrimentum est] Moram enim facit.
Verum non omnis dilatio moram facit. Nam qui ex iu-
sta causa differt, moram non facit. Quid enim, si ami-
cos requirat, qui debitum exsolvant, aut fideiussores,
aut exceptionem alleget: nisi fraudandi causa id simu-
letur, ut cap. 21. et 22. tit. 3. huius libri

Stephani. Nota pulcherrimum id et mirabile, quod-
que ad multa prodest. Nam frequenter eo lureconsulti

utuntur. Non enim omnis dilatio moram facit, ut di-
scere licet ex his, quae ajunt Ulpianus et Paulus lib. 22,

tit. 1. dig. 2L et 22 Marcianus tamen eiusdem libri et

tituli dig. 32. ait, an mora facta sit, necne, nec consti-
tutione, nec lege aliqua definiri posse. Magis autem
eius rei quaestio ex iudicis arbitrio pendet.

Innominati. Moram non lex, sed iudex examinat,
ut lib. 22, tit. 1. dig. 22. et 32. seu lib. 23. tit. 3.

3) si ex iusta causa] Non modo qui pure de-
bet, et per quem factum est, quominus res debita da-
retur, si res post moram perierit, tenetur, sed etiam
qui in diem, vel sub conditione debet, si statim ac con-
ditio extiterit, aut dies venerit, moram in solvendo fe-
cerit, tenetur.

4) scire debeat] Cum audis Iureconsultum di-
centem, si scire debeat, intellige, certum tempus solu-
tioni adiectum esse, ut lib, 43, tit. 5. cap. 12.

Fortasse enim in diem certum promiserat, et ab eo
tempore in mora esse videtur, etiamsi eum non inter-
pellavero, postquam dies exiit. Neque enim hoe mihi
facere licet, quia dies certus erat. Kt quaere lib. 43.
tit. 5. cap. 12. et lib. 58. tit. 23. cap. 3. thema ultimum,
et lib. 19. tit. 3. cap. 4. thema penult. et Stephanum,

Quid enim, si in certum diem debebat, isque exierat,
nec solverat?

VI. Paul. Certum est!), cuius species et quali-
tas, et quantitas ostenditur nomine proprio, aut aliis
verbis 2), aut demonstratione.

1) certum-est] Cyrilli. Certum est, cuius spe-
cies et qualitas, et quantitas significatur aut nomine,
aut demonstratione, aut digito demonstrativo.

Lege lib. 43. tit. 1. cap. 74. quo dicitur: Stipula-
tionum quaedam certae sunt, quaedam incertae. Et
certae sunt, quae ex ipsa plonuntiatione habent cer-
tum quid, et quale, et quantum, ut aureos decem, et
fundum Cornelmnum, et servum Petrum. Lege et lib. 44.
tit. 19. cap. 34. quo dicitur: Nominatim legare est, no-
men proprium pronuntiare. Plerumque autem demOn-
stratio illud significat. Quaere 1ib, 48, tit. 3. cap. 24,
quo dicitur: Nominatim manumittere videtur, qui ar-
tem vel officium servi denotat, vel patrem: veluti dis-
pensator, cellarius, filius Pauli.

2) aut aliis verbis] Stephani. Ipsa nomina,
quae vice mutua dxcuntur, eandem significationem deno-
tant, veluti si quis dixerit triticum pro frumento, vel
frwmentum pro tritico, vel si quis Stichum servam ha-
bens, coquum aut vestiarium, aut maiorem. Sive enim
Stichum dixerit, servum significat: sive vestiarium, aut
coquum, aut maiorem, nihilominus eundem Stichum
significat.

VII. Ulpian. Sive conditio!), sive aliud quid
stipulationibus inseratur, idem potest etiam numera-
tioni inseri: et ideo mutuum contrahitur.

1) sive conditio] Cyrilli. Quae inseruntur sti-
pulationi, eadem et mutuo: ideo et conditio.

Possum enim ita stipulari: Promittis et mihi dare in
Chio’, si navis ex Asia venerit, vini amphoras decem?
Et ita mutuum dare possum: Do tibi, ut eas habeas
in causam mutui, si intra mensem Maium navis ex Asia
venerit.

Stephani. Potest enim qui mutuum dat, dicere, ut
haec sibi reddantur, si navis ex Asia venerit: vel
pacisei, ne petat, quamdiu usurae ei solventur: vel
etiam sic: Nint tibi nummi mutui, si navis ex Asia
venerit: quod et -Pomponius ait digesto sequenti.

Sic et paule post 4 posui pro &,

BASILICORUM LIBER XXIII. TIT. L

VI Pompon. Si pecuniam tibi legatam!) heres
crediderit, tugque legatum repudiaveris, mutuum eon-
firmatur: heredis enim ex tempore aditae hereditatis
videtur pecunia fuisse.

1) si pecuniam tibi legatam] Cyrilli. Si
nummos tibi dedero, ut sub conditione tui fiant, vel
pure alicui legatos heres tibi crediderit: si conditio ex-
titerit, aut legatarius repudiaverit, mutuum confirma-
tur: nam ex quo hereditatem adii, videor etiam num.
morum dominus esse,

* Stephani. Itaque legats a legatario repudiato, qui
mutuum accepit, ex die aditae ab herede hereditatis
ex mutuo obligatus intelligitur, quasi ab eo tempore
nummorum dominium ex eventu ad eum transiisse vi-
deatur, quoniam repudiato legato ex die aditionis heres
dominus nummorum fuisse existimetur. Hoc autem
thema a priore differt, quod in illo, qui numerationem
fecit, nummorum dominium in accipientem ante condi-
tionis eventum transferri noluit, vel eum ex mutuo
obligatum habere: hoc autem loco non heredis propo-
situm, sed lex tacite ab initio conditionem imposuit,
ostendens contractum aut irritum, aut firmum, prout
legatarius eum transformat. Et merito in priori the-
mate qui accepit, post conditionis eventum incipit obli-
gari ex mutuo: hoc autem themate non ex quo lega-
tarius repudiavit, sed ex die aditae hereditatis. Ne
vero inde existimes, legatum omne inde a repudiatione
legatarii continuo apud heredem remanere. Nam pa.
lam est, si legatarius, qui legatum repudiavit, substi-
tutum aut collegatarium habuerit, heredi ¢os praeferri,
ut plenius et perfectius eognosci potest ex lib, 6. Cod,
tit. 51. constitutione unica,

Tnnominati, 8i vero legatum acceperis, mutuum in~
firmatur, nisi pecunia consumta sit, ut lib, 34. tit. 5,
dig. 15. Nam quae hereditatis sunt, et pure relicta sunt,
recta via ad legatarium transeunt, neque unquam he-
redis facta intelliguntur, ut lib. 31. dig. 80. et lib. 33.
tit. 8. dig. 8.

Nicaei. Lege lib. 44. tit. 1. cap. 86. them. 3. quo di-
citur: Servo legato et status eius, et quae personam
eius attingunt, in pendenti sunt. Nam si legatarius
ipsum repudiavit, nunquam eius fuisse videtur, Si vero
eum agnoverit, ex die aditae hereditatis eius esse intel-
ligitur. Atque ita omnia, quae per eum acquisita sung,
vel heredi, vel legatario competunt. Ad idem. Si non
sit collegatarius aut substitutus: nam si sit, praefere-
tur heredi, ut lib. 44 tit. 30. cap. 1. Aliud. Si heres
servum alicui legatum manumiserit, deinde eum legata-
rius repudiaverit, valet libertas, ut lib. 48, tit. 1. cap. 2.

Lege necessarium de his, quae vel heredis, vel le-
gatarii fiunt, lib. 44. tit. 1. cap. 86. them. 3. et ibi
transmissiones,

IX. Ulpianus. Ex omni causal) et obligatione,
sive ex certo, sive ex incerto contractu2?) petatur,
certa petitio 3) competit, si certum sit, quod petitur.
Licet enim ex omni contractu certum condicere, si
conditio obligationi adiccta non sit. Quae enim in
diem collata %), vel sub conditione contracta sunt,
ante diem ®) vel eonditionem peti. non possunt.

1) ex omni causa] Cyrilli, Certi condictio in-
tenditur ex omni causa et obligatione, per quam certum
petimus, quamvis incertus sit contractus, dummodo pu-
rus sit. De his enim, quae in diem sunt vel sub con-

¢) Fabr. in marg. emendat &xvgodrar.
%) Fabr. in

ditione, non potest quis agere. Ex legato, ex lege Aqui-
lia, et ex furto condietio intenditur, et de fideicom-
misso, et alieno nomine, et sive re contracta sit obli-
gatio, sive verbis,

Atqui sciendum est, per certi condictionem pecu-
niam tantum numeratam peti, nec vero fructus et alias
res. Haec enim, ut dixi, quae sunt extra pecuniam
numeratam, per condictionem triticariam petuntur, ut
libro sequenti, tit. 3, dig. . Ulpianus ait. Ait autem, ex
omni causa, non quantum ad actionem in rem attinet,
Nungquam enim pro actione in rem haec condictio inten-
ditur secundum naturam seu proprietatem, quae ei inest.
Actio in rem a domino intenditur. Verba autem condi-
ctionis haec sunt: si paret dare oportere. Certum autem
est, dare esse dominum facere. Nec qui agit in rem,
verbo dandi uti potest, cum jam dominus rei sit. Quo-
modo enim fieri potest, ut qui iam dominus est, amplius
dominus efficiatur * Quod igitur ait, ex omni causa, non
pertinet ad actiones in rem, sed ad omnem causam, sive
contrahendi, sive donandi animo quis obligatus sit.
Itaque non solum ex quadriga obligationum, re, verbis,
literis et consensu, certi condictio competit, sed ex
quadriga etiam delictorum, id est, ex furto, ex damno,
ex rapina et injuria. Licet enim damnum certum non
sit, tamen qui passus est, ea aestimat. Dixi enim tibi
vice praeviae inspectionis, quatuor has obligationes
nasci aut ex lege, aut ex iure Praetorio, aut ex neces-
sitate, legibus cognita, aut ex peccato. Sic enim re-
gulariter definit Modestinus lib. 44. Digestorum tit.
de obligationibus dig. 52. In tantum autem ex obliga-
tione, quae ex delicto nascitur, intenditur praesens con-
dictio, ut et si furtum factum sit, locus sit condictioni
furtivae: possit autem adversus furem etiam certi
condictio moveri, tanquam generalis, et condictionem
furtivam circumferens: adeo ut ipse Ulpianus hoc di-
gesto dicat: sed et ex cause furtiva per hanc actionem
condicitur : quatenus scilicet certa pecuniae quantitas
furto subtracta est: jam enim dixi, cum certa est pe-
cuniae numeratae quantitas, locum fieri certi condi-
ctioni. Potest et peti per condictionem triticariam,
cuius eadem est vis et potestas, quae certi condictionis,
praeterquam quod certi condictione pecunia numerata
petitur, per condictionem autem triticariam aliae res
omnes, ut discis libro sequenti, tit. 3. dig. 1. Quaere
lib. 60. tit. 12. cap. 68. thema ultimum, et observa, in
delictis certi condictionem locum habere, si certum sit,
quod petitur. Hoc autem nota propter id, quod di-
cendum est in cap. 9. quod lege necessarium, et illic
Stephani adnotationem, .

Causam dixit pro maleficio: nmam ex maleficio quo-
que certi condictio competit, Et lege cap. 4. them. ult.
in fine. Nam et alibi causa maleficium significat. Et
quaere lib, 58. cap. 38.

Praeter actionem in rem, quia rem ipsam petit a
domino instituta: condictio autem quaerit dominum
efficere. Quomodo énim eum, qui iam dominus est,
postules iterum dominum facere, nisi forte naturam
condictionis ex iniusta causa assumat?

2) sive ex incerto contractu] Garidae. Quo-
modo cum certi condictio sit, petit et incertum? Ait
enim, sive ex certo, sive ex incerto contractu. Solutio.
Finge deberi fundum et fructus: fundus enim certus
quidem est, fructus autem incerti. Sed cum separati
sunt et consumti, certi fiunt, et petuntur per certi
condictionem. \

Stephani. Ut cum quis ita stipulatus est: Promittis,
te mihi dare, quae in arca sunt* Dici etiam potest, in
stipulationibus, quae in faciendo consistunt, posse quem
aestimatione per se facta eius, quod interest, certum
condicere, Observa enim, quomodo lex indistincte dicat,
ex omni contractu licet mobis certum condicere. Theo-
philus tamen beatae memoriae ait, nec pro stipula-
tione, quae in faciendo consistit, nec pro actione ex

| emto, qua emtor uti potest, condictionem intendi posse,

{) Adde 2x. ) Fabr. in versione huic scholio praefigit nomen Stephani, quod in fextu graeco deest. m) Fabr. xonzwgt

Postea malim guraos, exlant,

75*

BASILICORUM LIBER XXII TIT. L

quatenus stipulatio, quae in faciende consistit, incerta
est. Contractuum enim quosdam secundum naturam
incertos esse ait, ut stipulationes in faciendo: quosdam
propter contrahentium ignorantiam, ut cum quis stipu-
latur, quae in arca sunt. Et in his quidem, qui secun-
dum naturam incerti sunt, ait cessare condictionem:
in his autem, qui non secundum naturam, sed propter
contrahentium ignorantiam incerti sunt, ait condictio-
nem intendi. In actione autem ex emto emtor non
recte dicit, s¢ parel dare. Neque enim venditor necesses
habet emtorem dominum facere, sed tantum rem ven~
ditam tradere compellitur, et evietionis nomine duplam
promittere. Haec, ut dixi, Theophilus beatae memoriae,
Manifestum autem est, eum, qui factum stipulatus est,
non posse specialiter factum ipsum per condictionem
petere. Neque enim emtor rem ipsam, vel quod eius
interest rem habere, per condictionem a venditore petit.
Si tamen utrumque aestimaverit, recte certi condictio-
nem intendit. Generaliter enim et indistincte Ulpianus
ait, ex omni contractu certo et incerto posse nos certi
coundictivne agere. Ceterum in plus petitionis pericu-
lum incidit tam qui factum stipulatur, quam emtor.

Innominati, Incerta sunt, quae sub alternatione de-
bentur: nam cum reus electionem habeat, non potest
actor certum quid petere: et quae in faciendo consi-
stunt: in id enim, quod interest, condemnationem ha-
bent. Incertum autem vel ex natura contractus incer-
tum est, ut casu memorato, vel ex ignorantia contra-
hentium, veluti cum stipulor, quae in arca sunt, igno-
rans quantitatem eorum. Lege de certo et incerto
lib. 45. tit. 1. dig. 74. 75. seu lib. 43. tit. I. Incertum quo-
que dici potest, quod petitur a negotiorum gestore seu
ab eo, qui negotia mea gessit, Ignorans enim, quid
debeatur, rationem peto. Idem et in tutore et curatore.

3) certa petitio] Certi condictio, quae nunquam
pro actione in rem intenditur secundum naturam suam,
quam si deposuerit, utique intendi potest, ut cap. 4.
them. 2. Lege et ibidem adnotationes,

4) quae enim in diem collata] Hoc est, si
modo competiit principalis actio, ex qua vult quis
condictionem intendere. Condictio enim, quae pro alia
actione intenditur, naturam eius induit: et quemadmo-
dum illa ante diem aut conditionem intendi non pos-
set, ita nec condictio suppetente adhuc conditione vel
die moveri potest. Quod secundum naturam principali
actioni non inest, illud fingere sibique tribuere certi
condictio non sustinet.

5) ante diem] Innominati. Nota propter id, quod
dicitur de cautionibns lib. 5. tit. 1. dig. 45. seu lib. 7,
tit. 5. Et si debitor ex primipilo solvendo non sit, et
debitorem habeat in diem, fiscus adversus eum et ante
diem agit, ut lib. 4. Codicis, tit. 9. const. 1. Lege quae
adnotata sunt in principio dig. 6. tit. 3. lib. 5. seu tit. 1.
lib. 42, .

-

Et competit ex causa legati®), et damni, et
furti 7), et fideicommissi universalis8). Sive suo no-
mine, sive alieno quis obligatus sit, per hanc actio-
nem convenitur: sive verbis contracta sit obligatio 9),
sive re, sive coniunctim simul utroque 10).

6) ex'causa legati] Stephani. Ne exinde existimes,
quoniam legatarius legati nomine in rem agere possit, uk
dicit constitutio lib. 6. Cod. tit. 51. posita, condictionem
etiam hoc casu pro aetione in rem secundum naturam
intendi posse. Legatarius enim in rem actionem habes
non principaliter competentem, sed ex introductione et
auctoritate constitutionis. Hoc loco igitur condictio in-
tenditur non secundum naturam actionis in rem: non enim
principaliter legatario comipetit, sed commento et auctori~
tate constitutionis, ut dixi. Movetur autem pro actione

0) Fabr. in marg. emendat

pp) Sic lego, Fabr. #o7é, ¢) Fabr. in marg,

ex testamento, "quae principaliter legatario competit.
Ne decipiaris igitur ac dixeris, quod etiam pro actione
in rem, induens autem condictionem ex iniusta causa,
intenditur a domino, iuxta ea, gquae tibi a me tradita
sunt in dig. 4. huius tituli.

Haec, si quidem in pecunia consistunt, per certi
condictionem haud dubie peto. Si vero in aliis specie-
bus, possumus per nos rei aestimatione facta certi con-
dictione agere. Possumus etiam, si pecunia numerata
non sit, per condictionem triticariam petere, quae eius-
dem potestatis est. Est et in faciendo stipulatio: pos-
sum autem et eius aestimatione facta certum condicere.

7) et damni, et furti] Stephani. Certum est
autem, eam coOmpetere, quatenus damni dati laesus per
se aestimationem fecit, et certum petit.

Puta, si quis servum meum occiderit dignum num-
mis decem, certi condictionem intendam ad petitionem
nummeorum.

Stephani. Sive quae subtracta sunt, pecuniae sint,
citra controversiam certa quantitas condicitur, sive alia
res sit, quae subrepta est, qui furtum passus est, rei
per se aestimatione facta certum condicere potest, vel
triticaria uti, ut iam supra tibi traditum est. Non so-
lum igitur per condictionem furtivam res subtractas
petere possum, sed et per certi condictionem, si certa
scilicet pecunia sit,

8) et fideicommi'ssi universalis] Eiusdem.
Nam pro utilibus actionibus fideicommissarias certi con-
dictionem intendere potest, aestimatione rei per se
facta. .

Nam pro Trebelliano Senatusconsulto, aestimatiome
per se facta fideicommissi, certi condictionem contra
heredem movere potest. Fideicommissarius enim Tre-
bellianum habet adversus heredem, wut Instit. lib. 2.
tit. 23.

9) sive verbis contracta sit obligatio]
Innominati. De obligatione, quae re aut verbis contra-
hitur, disces lib. 44. tit. 7. dig. 52. et lib. 45. tit. 1. dig.
126. circa medium, seu lib. 43. tit. 1.

10) sive coniunctim simul utroque] Inno-
minati. Fortasse enim pecunia credita stipulatus sum,
Ne tamen fingas, novandi animo’ factam stipulationem,
quoniam per novationem sublata obligatione ex mutuo,
superest verborum obligatio, ex qua sola ecerti con-
dictio intenditur, non autem ex utrisque, ex obliga-
tione, inquam, re contracta, et ea, quae verbis contra-
hitur. Quaere lib. 45. tit. 1. ecap. 126. circa medium,
quo dicitur: Quoties autem mutuam pecuniam dantes
stipulamur, non duae obligationes nascuntur, sed una
verborum obligatio, nisi praecedat numeratio: tune
enim non perimitur obligatio re contracta.

Ut cum numerando stipulor. Kt gquaere lib. 52.
cap. 51, et lib. 43. tit, 2. cap, 126, them. 3. circa me-
dium,

Stephani. Quaedam species. TFingit autem in ipsis
mutuum quidem consistere, stipulationem aatem lege
quidem omnino invalidam, natura autem in quibusdam
consistere, in quibusdam non valere. Nota, petitionis
verbum usurpari etiam in actionibus personalibus. Pe-
titionem enim proprie dicimus actionem in rem, ut ait
Ulpianus lib. 50. Dig. tit. 16. dig. 178. them. 3. Ait enim,
actionis nomen et speciale esse et generale, significans
omnem petitionem tam in rem, quam in personam. Sed
plerumque actiones personales significat. Petitionis au-
tem nomen in rem actiones significat. Persecutionis
autem verbum extraordinarias petitiones significat, ut-
puta fideicommissi persecutionem, et alias omnes, quae
non habent ordinariam obligationem,

Si tamen numerata tibi pecuniall), hanc Petro

stipulatus sim 12), sola condictione ex numeratione
teneris: alii enim stipulari non possumus. Idem di-

Fabr. in textu dovarde, In marg. novandi animo.

L. 9.
§.4—6.
D, XIL 1.

BASILICORUM LIBER XXIIL TIT. L

cimus, si a pupillo 13) fuero sinc tutore stipulatus
ea, quae cum auctoritate tutoris ei credidi: vel si
quod tibi numeravi, sub impossibili conditione 14)
a te stipulor: solam enim numeratae !5) quantitatis
condictionem habeo.

11) si tamen numerata tibi pecunia] Cy-
rilli. ~ 8i tibi mutuam pecuniam dederim, et inutiliter
stipulatus sim, puta alii, aut sub impossibili conditione,
aut si pupillus sis, nec praesens tutor fuerit, aut pro-
digus, ex obligatione, quae re contracta est, condictio
intenditur. Prodigus pupillo comparatur, et ideo recte
stipulatur.

12) hane Petro stipulatus sim] Si decem tibi
nummos ecrediderim, eosque Petro dari stipulatus sim,
pecuniae tibi creditae nomine mihi teneris, nec vero
Petro, quia stipulatio invalida est: nemo enim alteri,
cujus potestati subiectus non est, stipulatur.

Sic dixi: Promittis, te haec soluturum Petro? Petro
actionem non acquiro: non enim in eius potestate sum:
sed ego condictionem habeo.

Stephani. Si quis enim in personam alterius, cuius
iuri subiectus non sit, stipulationem concipiat, ipsa
stipulatio non valet: nisi vel poenam stipulatus sit, si
non fecerit, vel eius intersit: puta si tutor cessit admi-
nistratione rerum pupillarium contutori suo, et ab eo
stipulatus fuerit, rem pupilli salvam fore: vel si debi-
tor creditoris sui nomine stipulatus sit, qued sua in-
teresset, ut ei solveretur, ne forte poena adversus eum
committeretur, aut pignora eius distraherentur, ut haee
omnia didicisti tit, 19. lib. 3. Institut.

13) si a pupillo] Stephani. Non obstat, quod
dicitur tit. 29. lib. 3. Institut. hec est: Si quod mihi
efficaciter ab alio debebatur, a pupillo sine tutoris
auctoritate stipuler, pupillus mihi non obligatur, quin
imo prior obligatio extinguitur. Hoe, uti dixi, non ob-
stat. Quidam enim tentarunt dicere, ideo hoc loco
pupillum ex pristina obligatione teneri, quia non de
alio quodam, sed ipse pro se ipso a creditore suo sine
tutoris auctoritate interrogatus est. Verius autem est,
ideo pupillum hoc loco manere obligatum ex pristina
causa, quia non proponitur, novandi animo factam esse
stipulationem, ut in Institutionibus. Nam cum de no-
vatione legislator ibi ageret, dixit, si quis id, quod sibi
ab alio deberetur, a pupillo sine tutoris auectoritate
stipulatus fuerit, novandi animo scilicet: nam de nova-
tione ibi agitur: pupillum non teneri, sed et priorem
obligationem perimi. Differentia igitur in eo est, quod
illie stipulatio novandi animo facta est: hoc loco au-
tem non proponitur novationis causa facta,

Hoc loco pristina condictio ex mutuo manet. Sin
autem triginta anni exierint, puta si post quinquen-
nium a die numerationis creditor a pupillo sine tutoris
auctoritate stipulatus sit, et confidens eiusmodi stipula-
tioni siluerit, ut alii viginti quinque exirent, et deinde
a pupillo per condictionem mutuam pecuniam petere
velit, audietur, quia quinquennium, quod praecessit sti-
pulationem, non coniungitur cum annis viginti quinque,
ut triginta fiant: nam stipulatio in personam pupilli
facta sine tutore nulla est.

14) sudb impossibili conditione] Stephani.
Finge omnino in factum conceptam conditionem, veluti
si coelum tetigero, si mare ebibero. Didicisti enim ex
tit. 19. lib. 3. Institut. impossibiles conditiones, quae in
faciendo consistunt, contractum inutilem reddere: quae
vero in non faciendo consistunt, veluti si coelum non
tetigero, purum et firmum contractum facere, quasi
conditio ei adiecta non esset,

15) solam enim numeratae] Hoc est, con-
dictionem ex mutuo, nec vero actionem ex stipulatu.

Sed et si prodigus 1) stipulanti promiserit, quod
ei antea fuerat numeratum, pupillo comparatur 17):
nam et hic stipulando sibi acquirit.

16) sed et si prodigus] Stephani. Quidam ten-
tarunt dicere, eum prodigum esse intelligi, cui propter
luxum suum specialiter curator datus est. Nota autem,
prodigum hoc loco comparari pupillo, non furioso. Id-
que benigna ratione, ut ad similitudinem pupilli etiam
sine curatoris auctoritate alium sibi obligare possit.
Nam si furioso eum comparasset, manifestum est, eum
nec stipulari posse. Furiosus enim nullum contractum
inire potest, ut didicisti tit. 19. lib. 3. Institut. Non
dico, sine.curatoris auctoritate, ut Paulus regulariter
definit lib. 50. tit. ult. dig. 5. Excipias condictionem de
bene depensis. Haec enim et furioso datur, ut ait Pom-
ponius dig. 12, huius tituli. Nota, quod eodem Dig.
libro tit. ult. dig. 40. Pomponius ait, furiosum vel pro-
digum nullam voluntatem habere, et ideo ei comparari.

Enantiophanis. Prodigus est, qui neque tempus, ne-
que modum expensarum scit, ut lib. 27. tit. 10. dig. 1.
seu lib. 38. tit. 10. cap. 1. et cui decreto bonorum suo-
rum administratio interdicta, ut dig. 3. huius tit. cuique
curator constitutus est. Kt Praetor non potest ido-
heum iudicare eum, quem pater prodigum dixit, ut
dig. 16. eiusdem tit. Testamentum facere non potest,
nec testis ad testamentum adhibetur, ut Iib. 28. tit. 1.
dig. 18. Recte autem heres scribitur et hereditatem
adire potest, ut lib. 29. tit. 2. dig. 5. seu lib. 35. tit. 14.
cap. 5. In dig. autem 40. tit. 17. lib. 50. seu lib. 2.
lt;iti) 3. dicitur: Furiosus et prodigus nullam voluntatem

abet.

In stipulationibus enim et pupillus, et prodigus, cui
bonorum suorum administratio interdicta est, si qui-
dem in utilitatem suam stipulentur, quamvis sine tutore
et curatore, obligant sibi eos, a quibus stipulati sunt.
Per contrarium si promittant, si quidem cum tutore vel
curatore, obligantur: sin autem sine his, non obligan-
tur, Et quaere lib. 45, tit. 1. dig. 6.

17) pupillo comparatur] Id est, non laeditur,
ut cap. 9. them. 2. Quaere lib, 23. tit. 1, cap. 1.

Si nummos meos 18) tuo nomine dedero absente
te et ignorante, aut voluntate tua19), tibi acquiri-
tur 20) condictio: nam si me postulante alicui num-
mos meo nomine dederis, ipse mihi 2!) tenetur, et
ego tibi22?), siquidem voluiZ23) mutuum ei dare.

18), sinummos meos] Cyrilli. Si nummes meos
tuo nomine te absente mutuos dedero, mutuum con-
trahitur. Sed et si crediturus Titio, iam debitor tuus,
mandavero tibi, ut pecuniam ei numeres, adversus Ti-
tium condictionem habeo.

Stephani. Nota, quando per liberam personam actio
acquiratur., Hoc autem hitellige in sola obligatione ex
causa mutui, in qua ex aequitate naturali numeratio-
nem spectamus, Scias autem, in hoc casu non solum
condictionem ex mutuo acquiri, sed etiam actionem
hypothecariam. Nam si procurator meus nomine meo
pecuniam crediderit, nen solum mihi condictionem ex
mutuo acquirit, sed etiam ius pignoerum, ut ostenditur
lib. 4. Cod. tit. 27. const. 2, Lege et quod dicitur dig. 11.
de pigneratitia actione,

Interrogatio. Quid igitur, si quis pecuniam meam
meo nomine crediderit, et mutui obligationem mihi ae-
quisierit, ego autem postea nomen reprobavero? Ste-

§. 8. L. 9. exhibetur in Sch. k. ad Basil. XXUIL 1. cap. 48.

Fabr. T, HL, p. 337. in hune modum: *fidv w5 dvduare 2ug daveloy yofuave, &ite dud, sive i0w, duol mpogmogilse TOV Gmo

daveiov uovdunziniov. Adde zc ante ud.

z) Fabr. post ayroolyros addit cuviorarar davsov,

Sed omisit e Cod, Paris,

1348, ex quo Basilicorum libros XX — XXX, hausit, totum folium 117. quod hic ex apographo fralris excudendum curavi,

Hoc folium orditur a verbis textus 4 xuta yvéuny gov. Sequunlur et nova scholia ex hoc folio desumta.

Verba ultima-

quae Fabr. labet in lextu post é;woolwzos, ovriovurac dareiov, ab ipso ex ingenia addita sunt,

LY. §.1
D.XIL 1.

§.8.

BASILICORUM LIBER XXIII. TIT. I

phani. Necesse habeo condictionem cedere ei, qui pe
cuniam meam credidit, vel si non cessero, utili adver-
sus eum, qui pecuniam accepit, poterit experiri, ut
ostenditur lib. 4. Codicis, tit. 2. const. 4. seu cap. 46.
huius tituli.

Innominati. Lege dig. 2. them. penult. et lib. 4. Cod.
tit. 2. const. 4. sea huius tit. cap. 46. et tit. 27. const. 2.
De his, qui nomine alterius pecunias suas credunt, ha-
bes hoc loco et cap. 46. De his autem, qui alieno
nomine emunt, lege lib. 19. tit. 15. De his autem, qui
alicno nomine credunt, quaere lib. 43. tit. 1. cap. 126,
them. 3. circa medium, et huius tit. cap. 15. et lib. 14.
cap. 34. et lib. 42. tit. 3. cap. 53. et lib. 47. tit. 1. cap. 35.
et tit. 2, eiusdem lib. cap, I,

19) aut voluntate tua] Stephani. Nota, gene-
rale Aristonis dictum Iulianum subdistinguere, cum ad-
dit, voluntate. Quod autem dicitur, voluntate, ne ita
accipias, quasi iussus a te, sed ex voluntate tua et
tibi grata fecerim, cum tibi obligationem acquirerem.
Itaque qui numeravit, siquidem non donandi animo no-
mine su0 numerationem feeit, negotiorum gestorum
vel mandati actionem habet, ut latius tibi traditum est
dig. 2.

bQuod dicitur, voluntate, ita accipe, ut et ipse hoc
factum ratum habuerit, nec vero ut id mandaverit.
Lege tamen Antiquum,

20) acquiritur] Interdum etiam per liberam per-
sonam actio acquiritur alicui, qui contrahentem in
potestate non habet. Et rationem eam esse dicit An-
tiquus, quod in mutuo naturaliter spectemus numera-
tionem, cuius nomine fiat. Lege et lib. 24. tit. L. cap.23.
Nam eandem ob causam condictionem indebiti dat etiam
illi, euius nomine indebitum solutum est. Lege et lib. 16.
tit. 9. cap. ultimum, quo dicitur: Constitutio iubet, sic-
uti nobis acquiritur condictio, cum quis nomine nostro
mutuum dederit, vel indebitum solverit, idque ratum
habuerimus, ita, et si quis pignora accepeérit nomine
nostro pecunia mutua data, nobis acquiri hypotheca-
riam actionem, neque expectari cessionem pignorum ab
€0, qui mutuum dedit, nobis faciendam. Kt nota, con-
stitutione dici, cum condictione etiam pigneratitiam
actionem per liberam personam acquiri. Hanc igitur
memoria teneas. Verum tunc dicit, et condictionem ex
mutuo et de pignoribus actionem per liberam perso-
nam acquiri, cum qui mutuum dat, nomine alterius et
numerationem facit et pignora accipit. Nam si suo
nomine hoe fecit, licet alieni nummi fuerint, tamen sibi
actiones acquirit. Lege lib. 25. tit. 2. cap. 23. et lib. 43.
tit. 1. cap. 5.

Stephani. Ne lateat te, neve leviter praeterieris id,
quod dictum est, et quod exempli causa Ulpianus ad-
duxit. Nam cum quaereretur, quomodo absenti per
liberam personam actio acquireretur: . . . . . .
e+ 4 s+ = . « « « + . . . rationem recte
dixit Ulpianus iuxta occultam hanc antithesin. Semper
enim naturalius est, ut in mutuis numerationes specte-
mus. Exemplum tamen, quod adduxit, dissimile est.
Ponit enim et ostendit, Maevium cum Primo collocu-
tum, Primum cum Petro, eumque mutuam pecuniam
a me sumsisse, et iussisse eam numerari, quasi Maevii
esset. In summa fingit quemlibet per ea, quae dixit et
fecit, condictionem habere. Per ea, quae quisque dixit,
agere videtur, et quia aliquid fecit et egit, actionem
habet.

21) ipse mihi] Priore tamen casu nihil eiusmodi
fingitur, nec videtur tale quid cum ¢o, qui mutuum
sumsit, collocutus esse, neque aliud quid eiusmodi tem-
pore numerationis vel alio tempore fecisse. Habet igi-
tur prior casus rationem bene ab Ulpiano propositam,
dissimile autem exemplum.

Ipse mihi tenetur condictione ex mutuo, ego vere
tibi.

y) Hoc et reliqua scholia, quae ad §. 8. L. 9. D. h. ¢ pertinent, in editione Fabroti desiderantur, et e Cod. 1348.

desumta sunt, yy) Cod. sic hunc locum exhibet. Post xe? habet

aptum elicere non possum, z) Cod. 1348, oot per.

siglum (SBST/ quod explico per gnérre. Sensum autem

